
                               2019 вося лӧддза-номъя тӧлысь 20 лунӧ
 1 статья. Пыртны “Коми Республикаса видзӧдан-арталан палата йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 36 №, 906 ст.; 2012, 71 №, 1841 ст.; 2014, 17 №, 313 ст.; 29 №, 570 ст.; 33 №, 679 ст.; 2016, 21 №, 328 ст.; 2017, 8 №, 128 ст.) татшӧм вежсьӧмъяс:
1. 6 статьяын:
1) 2 юкӧнын:
а) 4 пунктын “инӧдсӧ.” кыв вежны “инӧдсӧ;” кывйӧн;
б) содтыны татшӧм сюрӧса 5 пункт:
“5) эмӧсь тайӧ статьяса 3 юкӧнӧн урчитӧм подувъяс.”;
2) 3 юкӧнын “Видзӧдан-арталан палатаса Веськӧдлысь оз вермы” кывъяс вежны татшӧм кывъясӧн: “Видзӧдан-арталан палатаса Веськӧдлысь, Веськӧдлысьӧс вежысь да аудиторъяс оз вермыны”.
2. 8 статьяын:
1) 1 юкӧнӧ содтыны татшӧм сюрӧса 151 да 152 пунктъяс:
“151) кар, сикт овмӧдчӧминса бӧрйӧм органлӧн шыӧдчӧм серти Коми Республика мутасын меститчысь кар, сикт овмӧдчӧминса сьӧмкуд збыльмӧдӧм йылысь вося отчёт ортсысянь прӧверитӧм;
152) торъя абу коммерческӧй организацияӧн, коді пӧртӧ олӧмӧ Коми Республика мутасын меститчысь уна патераа керкаясын ӧтувъя эмбур капитальнӧя дзоньталӧм нуӧдӧмсӧ могмӧдӧм вылӧ веськӧдӧм удж, республиканскӧй сьӧмкуд сьӧмӧн вӧдитчӧм бӧрся финансӧвӧй контроль Россия Федерацияса сьӧмкуд оланпастэчасӧн урчитӧм пӧрадокын;”;
2) содтыны татшӧм сюрӧса 3 юкӧн:
“3. Видзӧдан-арталан палата пӧртӧ олӧмӧ Коми Республикаын стратегическӧя планируйтан юкӧнын уджмогъяссӧ Россия Федерацияса оланпастэчас, тайӧ Оланпас, Коми Республикаса оланпасъяс да мукӧд нормативнӧй инӧда акт серти.”.
3. 16 статьяӧ содтыны татшӧм сюрӧса 42 юкӧн:
“42. Видзӧдан-арталан палатаса Веськӧдлысь, Видзӧдан-арталан палатаын Коми Республикаса канму гражданскӧй служба чинъясын уджалысь йӧз сетӧны асланыс рӧскод йылысь, а сідзжӧ асланыс гӧтырлӧн (верӧслӧн) да тыр арлыдтӧм челядьлӧн рӧскод йылысь тӧдмӧгъяс му участок, вӧрзьӧдны позьтӧм мукӧд объект, транспорт средство, дона кабалаяс, акцияяс (организацияяслӧн уставнӧй (складочнӧй) капиталъясын участвуйтан юкӧнъяс, пайяс) ньӧбан быд сделка серти, кутшӧмӧс вӧчӧма сыӧн, сылӧн гӧтырӧн (верӧсӧн) да (либӧ) тыр арлыдтӧм челядьӧн тӧдмӧгъяс сетан во водзын мунысь календарнӧй во чӧжӧн (водзӧ – отчётнӧй кадколаст), татшӧм сделкаяслӧн ӧтувъя мындаыс кӧ тайӧ мортлӧн да сылӧн гӧтырлӧн (верӧслӧн) бӧръя куим вонас, мый вӧлі отчётнӧй кадколаст водзын, ӧтувъя чӧжӧсысь ыджыдджык, да сьӧм босьтан ӧшмӧсъяс йылысь тӧдмӧгъяс, мый тшӧт весьтӧ вӧлі вӧчӧма тайӧ сделкаяссӧ, “Канму чинын уджалысь йӧзлӧн да мукӧд йӧзлӧн налӧн рӧскодлысь чӧжӧслы лӧсялӧм бӧрся контроль йылысь” Федеральнӧй оланпасӧн, “Коми Республикаын коррупциялы паныд удж нуӧдӧм йылысь” Коми Республикаса Оланпасӧн да чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм вылӧ мукӧд нормативнӧй инӧда актӧн урчитӧм положениеяс серти.”.
4. 17 статьяын:
1) 5 юкӧн гижны тадзи:
“5. Коми Республикаса Веськӧдлан котырлысь инӧда актъяссӧ, кутшӧмъясӧс примитӧны “Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпаслӧн 5 статьяса “а” – “в” пунктъяс серти, а сідзжӧ республиканскӧй сьӧмкуд сьӧмӧн да Коми Республикаса канму эмбур мукӧд объектӧн веськӧдлӧм йылысь сёрнитчӧмъяс кырымалӧм йылысь Коми Республикаса олӧмӧ пӧртысь власьт органъяслысь помшуӧмъяссӧ ыстӧны Видзӧдан-арталан палатаӧ найӧс примитан лунсянь 10 уджалан лун чӧжӧн.”;
2) содтыны татшӧм сюрӧса 51 юкӧн:
“51. Тайӧ Оланпаслӧн 8 статьяса 1 юкӧнлӧн 3 пункт серти финансово-экономическӧй экспертиза нуӧдӧм могысь Коми Республикаса канму власьт органъяслысь нормативнӧй инӧда акт балаяс ыстан пӧрадокыс урчитсьӧ Коми Республикаса канму власьт органъясӧн, кодъяс примитӧны индӧм нормативнӧй инӧда актъяссӧ.”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь 

